O CAT Centro de Artesanía Tradicional de Vigo desenvolverá no VERBUM os vindeiros días 2, 9 e 16 de xuño o seu II SEMINARIO GALEGO DE ETNOGRAFÍA baixo o título OS SABERES TRADICIONAIS DOS GALEGOS, que impartirá o Doutor en Antropoloxía José Antonio Fidalgo Santamariña. 

O CAT, Centro de Artesanía Tradicional dependente da Concellería de Patrimonio Histórico do Concello de Vigo, leva desenvolvendo dende a súa creación en 1999 un ambicioso programa de protección, recuperación e difusión do patrimonio etnográfico, atendendo con especial atención á artesanía tradicional. Unha das súas prioridades é a de achegar a toda a cidadanía os valores deste patrimonio, o cal, en moitos casos, está a piques de desaparecer. 

Despois do éxito de participación do I Seminario, no que Felipe-Senén López Gómez disertou sobre a Linguaxe dos Símbolos na Cultura Galega, nesta edición de 2007 o doutor en Antropoloxía Social José Antonio Fidalgo Santamariña, nos achegará aos saberes dos nosos devanceiros a través dos seus oficios e habilidades tradicionais.

JOSÉ ANTONIO FIDALGO SANTAMARIÑA

JOSE ANTONIO FIDALGO SANTAMARIÑA é doutor en Filosofia (Antropoloxía social) e Profesor Titular da área de ANTROPOLOXIA SOCIAL da Universdidade de Vigo. Imparte docencia nas facultades de Empresariais e Turismo e Ciencias da Educación no Campus Universitario de Ourense, tendo asignadas as materias da área de Antropoloxía social: Patrimonio Cultural (estudos de Turismo), Antropoloxía das idades (estudos de Psicopedagoxía); Antropoloxía social (estudos de Traballo social) e Socioloxía e Antropoloxía (estudos de Educación social). 

É profesor-titor e coordinador das materias da área de Ciencias Sociais do Centro Asociado da Universidad Nacional de Educación a Distancia (UNED) de Ourense. Membro do Padroado do Museo do Pobo galego e da Comisión de Antropoloxía do Consello da Cultura Galega, é fundador do Laboratorio Ourensán de Antropoloxía Social (LOAS).

Entre as súas publicacións destacan as obras: Antropoloxía dunha parroquia rural (Ourense, 1988); O Afiador (Ed. Ir Indo, Vigo, 1992. La gran pulpada gallega. Etnohistora de la fiesta del pulpo de Carballino (Ronsel, Barcelona, 1999); Os saberes Tradicionais dos Galegos (Edicións Xerais, Vigo, 2001); Xaquín Lorenzo Fernández 1907-1989. Memoria do home e o etnógrafo (Ed. Auria, Ourense, 2004). E as obras compartidas: Traballos Comunais no mundo rural (Ed. Caixa Rural, Ourense, 1987); Cinco profesións ambulantes ourensáns (Ed. Caixa Rural, Orense, 1988); Alimentación y cultura (LOAS: Universidade de Vigo, Ourense, 1993), Antropoloxía da vilencia (LOAS, Orense, 1994); Patrimonio cultural de Galicia y Norte de Portugal (Diputación Provincial de Ourense, 1997); Vilanova dos infantes. Patrimonio etnográfico de una parroquia ourensana, (Auria, Oureense, 200); Máscara Ibérca, Vol I (Ediçoes Caixotin Porto, 2006). Tamén é autor dunha trintena de traballos de investigación sobre a cultura tradicional de Galicia publicadas en revistas científicas e en Actas de Simposios e Congresos nacionais e internacionais.

Máis información nos Tels. 986 227 424 / 986 220 758 e na WEB www.vigo.org/artesania

